BOSNA I HERCEGOVINA 

Ministarstvo civilnih poslova 

Na osnovu člana 8. Zakona o ministarskim imenovanjima, imenovanjima Vijeća ministara i drugim imenovanjima Bosne i Hercegovine («Službeni glasnik BiH», broj 37/03),  člana 5. Odluke o početku rada i utvrđivanju sjedišta Agencije za predškolsko, osnovno i srednje obrazovanje («Službeni glasnik BiH», broj 8/08), Odluke o utvrđivanju kriterija za izbor i imenovanje direktora i zamjenika direktora Agencije za predškolsko, osnovno i srednje obrazovanje, broj: 08-02-2-1065/08 od 04.03.2008.godine i Odluke o poništenju i raspisivanju ponovnog javnog oglasa za izbor i imenovanje direktora i zamjenika direktora  Agencije za predškolsko, osnovno i srednje obrazovanje, broj: 01-34-2-2075-5/08 od 26.05.2008.godine, Ministarstvo civilnih poslova Bosne i Hercegovine  r a s p i s u j e 

PONOVNI  JAVNI  OGLAS 
za izbor i imenovanje direktora i zamjenika direktora 
Agencije za predškolsko, osnovno i srednje obrazovanje   

- Direktor Agencije za predškolsko, osnovno i  
   srednje obrazovanje ..................... 1 izvršilac

- Zamjenik direktora Agencije za predškolsko, osnovno i  

   srednje obrazovanje ..................... 2 izvršioca 

1. Nadležnosti i odgovornosti:
1.1 Direktor Agencije: 

a) rukovodi i usmjerava obavljanje poslova u nadležnosti Agencije; 

b) odgovoran je za provođenje odluka Odbora Agencije i drugih nadležnih organa;

c) priprema materijale o kojima raspravlja i odlučuje Odbor Agencije; 

d) priprema plan rada Agencije i podnosi izvještaj o radu;

e) priprema finansijski plan Agencije i podnosi finansijski izvještaj; 

f) u skladu sa zakonom, odgovoran je za pitanja radnih odnosa; 

g) ostvaruje neophodnu saradnju s nadležnim obrazovnim vlastima u entitetima, kantonima i Brčko Distriktu Bosne i Hercegovine; 

h) podnosi Vijeću ministara Bosne i Hercegovine godišnji izvještaj o radu; 

i) obavlja druge poslove u skladu sa zakonom i podzakonskim aktima, te aktima Agencije. 
     Direktor Agencije za svoj rad i rad Agencije odgovara Vijeću ministara Bosne i  
     Hercegovine. 

    1.2.  Zamjenici direktora Agencije su rukovodioci područnih jedinica Agencije. 
               Bliže nadležnosti zamjenika direktora Agencije uređuju se Pravilnikom o unutrašnjoj organizaciji Agencije u skladu sa zakonom.
     Direktor i zamjenici direktora Agencije ne mogu biti iz istog konstitutivnog naroda. 
    Direktora  i  zamjenike  direktora  Agencije  imenuje  Vijeće  ministara  Bosne  i

    Hercegovine na mandat od četiri godine. 
2. Opći uvjeti 
   Kandidat  za  direktora  Agencije  i  kandidat  za  zamjenika direktora Agencije mora ispunjavati sljedeće opće uvjete: 
· da je državljanin Bosne i Hercegovine, stariji od 18 godina,

· da nije otpušten iz državne službe u institucijama Bosne i Hercegovine, odnosno entiteta kao rezultat disciplinske mjere u periodu od tri godine prije dana  objavljivanja upražnjene pozicije,

· da protiv njega nije pokrenut krivični postupak za krivično djelo za koje je predviđena kazna zatvora tri i više godina ili da mu nije izrečena zatvorska kazna za krivično djelo učinjeno s umišljajem u skladu s krivičnim zakonima u Bosni i Hercegovini, 

· da se na njega ne odnosi član IX. 1. Ustava Bosne i Hercegovine.
3. Posebni uvjeti 
    Pored općih uvjeta, kandidat za direktora Agencije i kandidat za zamjenika direktora    Agencije  mora ispunjavati i sljedeće posebne uvjete, i to: 

      - visoka stručna sprema (VII stepen obrazovanja) – prednost kvalifikaciji postdiplomskog 
        nivoa,
      - pet  (5)  godina  radnog  iskustva,  od  čega  najmanje  tri  (3)  godine  u  oblasti     

        predškolskog, osnovnog  i  srednjeg  obrazovanja  ili  poslovima  vezanim za te 
        stupnjeve obrazovanja,  

      - iskustvo u strateškom i operativnom planiranju, menadžmentu ljudskim 

        resursima i razvoju i obuci osoblja, finansijskom i menadžmentu projekata,  
        informacija i podataka, 

     -  iskustvo u aktivnostima evropskog područja predškolskog, osnovnog i srednjeg

        obrazovanja, naročito evropskih standarda za ocjenu i reviziju kvaliteta i planiranju 

        razvoja ovih stupnjeva obrazovanja,  

     -  iskustvo u reformi predškolskog, osnovnog i srednjeg obrazovanja u BiH,  

     -  aktivno znanje engleskog jezika - prednost znanje više jezika, 

     -  posjedovanje dobrog standarda korištenja kompjutera. 

4.  Potrebni dokumenti 
    Uz prijavu na javni oglas kandidat je dužan priložiti: 

1. biografiju sa izjavom o nacionalnom opredjeljenju, adresom i kontakt telefonom, 

2. ovjerenu kopiju lične karte izdate od strane CIPS-a,

3. uvjerenje o državljanstvu BiH (ne starije od 6 mjeseci), 
4. ovjerenu kopiju fakultetske diplome (nostrifikovanu diplomu, ukoliko fakultet nije završen u BiH ili je diploma stečena u nekoj drugoj državi nakon 6.4.1992. godine),

5. dokaz o traženom radnom iskustvu (potvrda, uvjerenje),
6. dokaz o iskustvu u strateškom i operativnom planiranju, menadžmentu ljudskim resursima i razvoju i obuci osoblja, finansijskom i menadžmentu projekata, informacija i podataka (potpisana izjava),

7. dokaz o iskustvu u aktivnostima evropskog područja predškolskog, osnovnog i srednjeg obrazovanja, naročito evropskih standarda za ocjenu i reviziju kvaliteta i planiranju razvoja ovih stupnjeva obrazovanja (potpisana izjava),  
8. dokaz o iskustvu u reformi predškolskog, osnovnog i srednjeg obrazovanja u BiH (potpisana izjava),
9. dokaz o aktivnom znanju engleskog jezika,

10. dokaz o poznavanju rada na kompjuteru,

11. dokaz da se protiv njega ne vodi krivični postupak (ne starije od 3 mjeseca),

12. izjavu da nije otpušten iz državne službe u institucijama BiH, odnosno entiteta kao rezultat disciplinske mjere u periodu od tri godine prije dana objavljivanja upražnjene pozicije (ovjerena od strane nadležnog organa),

13. izjavu da se na njega ne odnosi član IX.1.Ustava BiH (ovjerena od strane nadležnog organa), 

14. izjavu da nije na funkciji u političkoj stranci (ovjerena od strane nadležnog organa).  
   Dokumenti se dostavljaju u originalu ili ovjerenoj kopiji. 
Napomena - dokumenti priloženi uz prijavu na javni oglas neće se vraćati  kandidatima, s obzirom na odredbe člana 16. Zakona o ministarskim imenovanjima, imenovanjima Vijeća ministara i drugim imenovanjima Bosne i Hercegovine.

5. Ostale napomene   
Svi kandidati sa liste sa užim izborom bit će pozvani na intervju od strane Komisije za izbor. 
Prije intervjua svaki kandidat je dužan Komisiji za izbor dati podatke o ranijim neposrednim rukovodiocima od kojih se mogu dobiti preporuke i informacije o kandidatu, te popuniti obrazac – izjavu u kome će iznijeti bilo koje pitanje koje bi moglo dovesti do sukoba interesa u slučaju da dođe do njegovog imenovanja. 
6. Podnošenje prijava 
Javni oglas  se objavljuje  u «Službenom glasniku BiH», «Službenom glasniku Brčko Distrikta BiH» i dnevnim novinama: «San», «Glas Srpske« i «Dnevni list». 

Javni oglas ostaje otvoren 21 dan od dana zadnjeg objavljivanja u dnevnim novinama, odnosno «Službenom glasniku BiH» ili «Službenom glasniku Brčko  Distrikta BiH».  

Prijave sa traženim dokumentima dostavljaju se lično ili preporučenom pošiljkom, 
na adresu:  

Ministarstvo civilnih poslova Bosne i Hercegovine 

71000 Sarajevo, Trg BiH broj 1, sa naznakom

«Javni oglas za direktora i zamjenike direktora 
Agencije za predškolsko, osnovno i srednje obrazovanje»

 Neblagovremene, nepotpune i neuredne prijave neće se uzeti u razmatranje. 

